Pan fydda i‘n fawr, fe hoffwn fod
Yn nyrs nev falle’n feddyg
A gwneud i bobl deimlo’n well
‘R0l llond liwy de o ffisig
Fe allwn yrru injan dan
Neu chwarae mewn cerddorfa
Neu fod yn ganwr roc a rol
Neu’n denor mewn Ty Opera.

Pan fydda i‘n fawr fe hoffwn fod
Mewn cegin yn coginio
Spaghetti hir, neu bwdin reis
Neu wyau wedi ffrio
Fe hoffwn fod yn gapten liong
Yn hwylio i Awstralia
Gan alw heibio China bell
Cyn i mi gyrraedd adra.

Pan fydda i'n fawr, fe fyddaii
Yn athro neu yn blismon
Neu’n mynd ar frys o dy i dy
Yn cario bag y postmon
A phwy a wyr na fyddaf i
Ryw ddydd yn chwarae rygbi
Mewn sannau hir a chrys mawr coch
Yn sgorio cais dros Gymru.

Pan fydda i'n fawr fe hoffwn fod
Yn glown mewn trowsus lliwgar
Pél-droediwr neu arlunydd gwych
Yn peintio llun o deigr
Efallai’'n gweithio yn y dre
Mewn siop sy’n gwerthu dillad
Neu’n gwibio fry tu hwnt i'r sér
Mewn roced lan i‘r lleuad.

Neu’n gwibio fry tu hwnt i'r sér
\ Mewn roced lan i‘r llevad.

